
John 14




Nil Jesus.an wik inangan thaw thant, "Niiy ngangk
wayan ke' wunan a! Niiy God.an ngangkangam pi'-pi'an
nunang al Puth-a, niiy ngayang thamp ngangkangam
pi'-pi'an al Puth ngay wik min inangan kan-kanam
waa'dng hiiyant. Aak piip ngatharamantangan-a,
aawuch yot
than-thantan.”










Inaniya ngay kaangk thonangan ngul waa'ang

niiyanta. Ngay Johna, ngay ke' kampan
nilyantam yimanangana, ngampaniy puth

yotamangan Jesus Christ
monkan-wak-wakanamp




A' than pam wanch wiyangan way yumpantan

ngamparwey, puth ngampan pam wanch
God.antama, puth nilan yotaman ma'

hungantang pi'-pi'an hgampang.
Than yotangan way

ngathar yumpin ke'
than niiyantan way
yumpina, puth

ngampaniya God
anman monkan-wak-
wakanamp nunang.




Ngay puth kan wik God.antaman waa'-waa'angan a'

puth wik kan-kanam Jesus Christ.antam wik
nilan waa' ngathar. Puth than pam wanch

al-alangan kaangk ke'
wikan ngeeyayn, thanan

puth puyamam
kuchin ngayang aak
pik-otang

Patmos.ak.




A' erkam paththam Ngeen-Wiy Min God.antaman
wamp ngathar, ke' pithang yimanangan thathang
nunang. Anpalan-a, ngay kenyan thathangan-a, a
ngay chair pi'an thathangan ke' pam pi'an kings
anangan nyiin-nyiintan yimanangan

a' putha angman

Anpalaniya, ngay yotam anangan ngeeyangan thanang
aakan path-pathin, than pam wanch ma'mangkaman
a' minh thaka, a' minh nga' thakan
aak heavenang-a, aak ingana a'
puth aak pal pekamana, a' puth
ngak thompangana.




Than yotamangan aak path-pathin: "Ngamp nunang
anman thaa'-kuump-kuumpampan, pam nilan chair
pi'anangan nyiin-nyiinan. A' puth
pam anan ke' lamb anan
thaa'-kuump-kuumpampan.
Ngampana min anman
waa'-waa'amp pulangan! Ngampan
puth anman min
paththam
waa'amp pulang!
Puth pulan min
paththam a'
pam karangk
a' pam pi'an
thamp.”




A' ngay aak ngench thayan anan thathangan thamp
aawuch thaa'-wantanaman than-thantan, aak
Jerusalem nyiingkanamana, pal uk-uk inpal kenyana.
Nil piip 6od.angan kuch-kucha, puth nilana umputh
kanam aak anan ma' min yump, ke' wanchangan paman
ngentowan, Y\ % =7
kulich
min-minam
paththam
ngoonch umang
yipam iiyow pam
nungantamakana.




Ngay wik ngeeyangan othamayanan thaw chair pi'an
anpalana, nilan thawa, "Aak piip God.antamana aak
inman pam wanchantang! Niliya thanttang wunow, a'
thananiya pam wanch nungantam iiyayn. Nilam piip
God.ana angman thanttanga wunow, a' niliy puth God

thanttam
iyow."




A' nil ngaantiyongkangana punth meenath ngathar
ngak pach-pacham paththam punthangana,

ke' kinchan park-parkan yuk glassangana
yimanangan ngakaniy min pach paththama. Than
wee'-wee'anangweya hgak min punth anpalan
mungkayhan-a, aniy thana ngangk aak umpuyam
man-yetham iiy-iiyayna.




A' punthaniya chair pi'an pulantam anpalan uk-ukan
God.antam-a, puth Lamb alantaman, a' hgakana churr
uk-ukan woyan um-menhang wakan aak wuut pi'ananga.




Thanan puth kinch-a, kepan ke'-ngul pi'iythan aak
pi'an Jerusalem.angan, an puth God.antaman nganth
kan park-parkana aak umyompanam angana, putha nil
Lamb.an yimanangan tham nganth thamp.

Than pam wanchangan way min wayanang anangana
ke' wampathayna, ya'a. Than pam wanch
wee'-wee'anangan way-wayam
paththaman
yump-yumpantan-a, an
than ke' ngoonchayn
aak anganiya.

Than pam wanch
wee'-wee'anangan
wikan
uuy-uuyamantan-a, an
thaniya ke' ngoonchayn
thamp.




Than anangaman thonakam ep-paththam
ngoonchayn aak angana hamp thanttam lat
pi'anang Lamb.antangan
wun-wuntana an thanam
ep-paththam ngoonchayn
aak wuut pi'anang
Lamb.antangan a' aak
umpuyam wunayh
hungantang.




"Nil mee' kam ngul e'athow mee'
thanttam anpalana. A' pam wanch
puk manyiy ke'-ngul uthamayn
ya'a, thananiya ke'-ngul ngangk
wayan iiyayn an ya'-ngul, a'
thanana ke'-ngul peeyayn ya'a, @'
putha thanang ke'-ngul weechow
a' ke'-ngul thaa'-eenchayn thamp,
puth ka'athaman aak wun-a, an
ya'-ngul kanam minch."




Way min wayanang anangan-a, an aak angana ke'
wuniythan ya'a, nil piip God.angan wayanang anangan
nil kaangk ke'-ke'ama, nil wayathow thanang.




Chair pi'an God.antamana putha Lamb alantamana an
aak pi'‘anang angmana, a' pam wanch God.antam
al-alangana thaa'-kuump-kuumpayn nunang.
Thananiya kaa'wal nunangana thathayn, putha namp
hungantamana
ngul-ngangk
thanttamang
kal-kalayna.




Puth ngay pam wanch mul ma'mangkam anangan
thathangan thanang, pam wanch pi'-pi'‘anamana putha
pi'-pi'anam ya' anangan thana, than ma'mangkamana
angman umputh than-thanin um chair pi'an aakanakan.
Nil anan nyiin-nyiin chairangan-a, nil lat
wiy anangan thaa' pa'ant pi'-pi' a
anpalaniya nil lat thonangan nqul
uw, thaa' pa'ant pi'-pi'.
Lat thonam
koy-koyyuwan
maay-a, ananiya hamp
pam wanch al-alantaman
wuntana than aak
umpuyaman wun-wunayn
God.antangan.




Than ngaantiyongk al-alangan ka'athaman namp
thanttaman ump-umpin lat wiy al-alantangan than
ngeen thakan yump-yumpin aak ingman earthangana,
than min nath yump-yumpinwey-a, ya'a natha, way
nath yump-yumpina. Nil piip God.angan lat
anangan thath-thath thanang, a' minam
ity thant al-alantan than minaman
ily-iiyina, a' nil way yump
thant al-alantan
than wayan
yump-yumpina.







Nil Ngeen-Wiy Min Piip God.antaman thawana,
"Awey!" A' nil wanch anana nil Lamb alangan

lll

ngentowana, thawan, "Awey! pal iiyana

Than ma'mangkamangan wik inan ngeeyantanana
than thampana thawayn, “Awey, pal iiyanal Niiy
wee'-wee'anangan ngakaman uthamaniy-a, pal wampan
a' ngak mungkan! Nil piip God.angan ngangk minangam
thee'ow ngak anana niiyant niiy wee'-wee'anangan
kaangk

ngak

ananiya, 4( ﬂ
74 @ . ;)h

a' nityaniya

man-yetham )
anman wun-wunan
aak umpuyama.”




Puth nil God.an kan-kanam kaangk
wunhan ngampar pam wanchant, an
ngangk pal pekkuwam kaangk wunan
ngampar, ke'-paal nilan nhengk
nungantam kaa'-thonaman

kuch nunang, . . .




... than yipam wee'-wee'anangan
ngangk punch-aakamaniy thee'ayn
nungant-a, an than ngangk aak
umpuyaman wun-wunayn
nhungantang, God.antang,

nil ke' kuchiy thanang
hungantam
anpalan.




Romans 3:23
puth pam wanch yotaman way iiy-iiyantan, puth
nanpalan nil God.angan pam wanch min ke'am
waa'-waa'an hgampanga.

Romans 6:23
Ngay inan thawang niiyant: than wee'-wee'anangan way
anman yump-yumpayn-a, an ke' than work iiy-iiyantan
oony way alantana, nil ke' moom thant -- amanamana,
thanan uthamaynan-a, than aak wayangan wun-wunayn.
Ngamp wee'-wee'anangan ngangkan thee'-thee'anamp
nungant Jesus Christ.antan-a, an nil God.angan kalow
ngampang aak nungantang wun-wunampa, wukalan ke'
thee'impanta, nil yimanangman kalow ngampang
aak nungantamakana.




Hebrews 9:27
Pam wanchan uth-uthamantanan-a, an than ma'-thonam
anman uthamantan a' anpalaniya nil piip God.angana um
nungantang thanathan thanang a' mepan thanang nqgul,
amanamaniya nhil God.ana wiy al-alantan thawan
nungantang angman wunayn, wiy ananganiya aak thonak
kuchan thanang aak way aakanakan.

Ephesians 2:8,9
Ngamp ngamparakaman ke' kaa'-piichanathwimpa, yad'a,
ngamp ulp-ulpanang ke' thawimpa yimanangan ke' ngamp
minam iiy-iiyampa, anpalman God.angan kaa'-piichanath
ngampang. Nil puth kaangk kaa'-piichanathow
ngampang-a, yaa, anpalaniya nil kaa'-piichanath
ngampang. Nil ke'am thaachan ngampang ngangk
minangaman iiydmp nungantan nil yipam puthangkan min
lilyow ngampar ya'a, nil yimanaman ngangk minangam i
Iy-ilyan hgampara.




Romans 10:9,10

Niiywey kan-kanaman ngaantam-ngeey-ngeeyinana nil
God.angan Jesus Christ.an mulaman ekath nunang-a, a'

puth-a, niiy wiyantan wikan waa'-waa'in nil Jesus.aniya
moom pi'an hgamparaman-a, yaa, hil God.angan nqul way
nilyantam amanamana kaa'-piichanathow niiyang. Niiywey
kan-kanaman ngaantam-ngeey-ngeeyinana nil God.angan
Jesus Christ.an mulaman ekath nunang-a, a' puth-a, niiy

wiyantan wikan waa'-waa'in hil Jesus.aniya moom pi'an

ngamparaman-a, yaa, hil God.angan ngul way niiyantam

amanamana kaa'-piichanathow niiyang.




John 3:16,17
Puth nil God.an kan-kanam kaangk wunan ngampar pam
wanchant, an hgangk pal pekkuwam kaangk wunan
ngampar, ke'-paal nilan nhengk nungantam kaa'-thonaman
kuch nunang, than yipam wee'-wee'anangan ngangk
punch-aakamaniy thee'ayn nungant-a, an than ngangk aak
umpuyaman wun-wunayn hungantang, God.antang, nil ke'
kuchiy thanang nungantam anpalan. Puth nil God.angan
nhengk nungantam aak iikanakan kuchan yipam pam
wanch kaa'-piichanathow way thanttam anpalan, nil ke'am
kuch nunang yipam way waa'-waa'ow ngampangan, ya'a.




1 John 5:11-13
Nil God.angana wik inangan waa'a: nil ngangk ngulakam
ngul thee'ow ngampar, nil Jesus.angan ma' nungantangan
pi'-pi'ow ngampang, hgampaniy-a, hungantangan ngulakam
wundmpa, aak umpuyangama, puth nil kanam
kaa'-piichanath ngampanga. Ngamp wee'-wee'anangan
nhengk God.antaman ngangkangaman pi'-pi'anamp
nunang-a, an hgamp aak umpuyangam ngul wunamp
God.antangana, puth ngamp wee'-wee'anangan ke'aman
nhengk God.antaman ngangkangan pi'-pi'anamp-a, an
ngamp aak umpuyangam ke' wunamp God.antangan, ya'a.
Ngay lat inan umpang niiyanta niiy yipam mee'miy iiyan
niiy ma' God.antangan ngul wunan ngulakamana,
niiyan puth nhengk God.antaman ngangkangana
pi'-pi'aniy nunanga.

